
Efni: Drög að stefnu um félags- og tómstundastarf barna og ungmenna 2020-2030 

 

Fyrir hönd ungmennaráðs Múlaþings þökkum við fyrir tækfærið að fá að skila inn umsögn um 

stefnudrögin.  

 

Það er ánægjulegt að verið sé að móta stefnu um málefnið, og það stefnu sem á að vera okkar 

leiðarljós í áratug, en það er mjög mikilvægt að stefnan, framkvæmd hennar og eftirlit, sé skýrt 

og virki eins og best verður á kosið. Þá fögnum við því hversu mikil áhersla er lögð á að 

markhópurinn, börn og ungmenni, hafi rödd og fái tækifæri til að láta sína skoðun heyrast. 

 

Hins vegar er ýmislegt sem þarf að skoða og hafa á hreinu áður en lengra er haldið. 

 

• Þau lög sem unnið er eftir eru næstum því 15 ára gömul og því næsta víst að þau koma til 

endurskoðunar fljótlega. Því er nauðsynlegt að byrja á því að uppfæra lögin og vinna 

stefnuna í kjölfar þeirrar uppfærslu, eða að vinna lögin á sama tíma og stefnuna.  

• Sá aldur sem stefnan tekur til þarfnast endurskoðunar. Mörg börn stunda ýmis konar 

tómstundastarf áður en þau hefja nám í grunnskóla og því væri eðlilegt að hafa neðri mörk 

lægri. 

• Engin aðgerðaráætlun er með stefnunni, sem verður síðan til þess að ekki er tiltekið hver 

ber ábyrgð á ákveðnum hlutum hennar, hver hefur eftirlitsskyldur og hvaðan fjármagnið 

kemur. 

• Orðalag þarf að samræma, bæði innan stefnunnar sjálfrar og á milli laganna og stefnunnar.  

• Áhersla á sjálfboðaliða, sem eru nú þegar á miklu undanhaldi innan málaflokksins, er úrelt 

og ætti áherslan miklu frekar að vera á menntun, þjálfun og heilt yfir fagmennsku í öllu 

starfi.  

• Kveða þarf á um það að neysla hvers kyns ávanabindandi- og vímuefna sé bönnuð í starfi 

með börnum og ungmennum. 

• Aukna áherslu þarf að leggja á jafnræði og að ná inn í skipulagt starf, og halda þeim þar, 

fjölbreyttari hópum.  

• Ungmennaráð sveitarfélaganna mættu skipa stærri sess í stefnunni og mikilvægi þess að 

sveitarfélög séu með starfandi og virk ungmennaráð. 

 

Fyrir hönd Ungmennaráðs Múlaþings, 

Bylgja Borgþórsdóttir, íþrótta- og æskulýðsstjóri 

Vigdís Diljá Óskarsdóttir, verkefnastjóri íþrótta- og æskulýðsmála 

